
FUNTSEZKO JARDUERAK

Gure enpresan, produktua garraiatzeko erabiliko den logistika enpresa Proyecto Hombre
zentroekin eta osasun zentroekin lotzea da gure jarduera garrantzitsuenetako bat.
Produktua garraiatzeaz gain produktua saltzeko publizitatea egitea beste jarduera oso
garrantzitsu bat da. Bi horiek dira jarduera garrantzitsuenak, baina beste hainbat jarduera
ere garrantzitsuak dira, adibidez, osasun zentro gehiago informatzea enpresak hazten
jarraitu ahal izateko.

Osakidetza

ENPRESAK JARRAITUKO DUEN ESTRATEGIA:

Ikerketa lana egin duen taldeak egingo ditu
gizakietan probak. Beraien produktua gizakietan
baliagarria eta bideragarria dela ziurtatzean, gure enpresa
izango da Espainiara (lehenengo euskal herrira
Osakidetza bidez eta onarpena badu Espainia osora)
ekartzeko arduraduna. Gure lana izango da Osakidetza
eta gobernuarekin harremanetan jartzea, publizitatea
antolatzea, inguruaren analisia egitea, etab.

Gobernuarekin hitz egin behar da, finantziazioa eta onarpenaren bila. Gainera,
farmako enpresa batekin harremanetan jarri behar dugu, produktua ekoitz dezaten.

Hurrengo pausua zer pazientetan erabiliko den erabakitzea da, farmakoaren ardura
gabeko gehiegizko erabilera saihesteko. Hala ere, galdera horren erantzuna gobernuak
eman beharko luke, eta guk negoziaketa horretan parte hartuko dugu.

Azkenekoz, gobernuko osasun departamentuaren laguntzaz produktua kaleratuko
dugu, publizitatea eginez bai anbulategietan, telebistetan, etab. Horrez gain, intoxikazio
zentroetan hitzaldiak ematera joango gara enpresako partaideak eta baita ikerketa
taldekoak, galderei erantzuteko eta produktua azaltzeko.

Amaitzeko, lortutako finantziazioarekin inbestigazio ugari zabaltzea da helburua,
alkohola, heroina eta beste substantzia batzuen aurkako entzimak garatzeko intentzioarekin
(eta berriz ere hau dena errepikatzea). lkerketa berrien arduradunak lehenbiziko
produktuaren ikerketa taldea izango dira.




